
Lansering: 29. september kl 19.00 på Skarven Bar i Tromsø 

I tillegg til opplesing ved diktaren sjølv står musikk og visesong ved Jan Arvid 

Johansen, Tonje Unstad, Arvid Ingebrigtsen og Erling Stangnes mfl. på 

programmet.  

I haust har diktaren eit mangfaldig program som startar med fleire opplesingar 
under Ordkalotten – Tromsø internasjonale litteraturfestival første veka i oktober, 
deretter blant anna med eit par oppdrag i Alta 20. oktober og en turne på 
folkebibliotek i Salten-området 24.-28. oktober, før han deltek på Den nordnorske 
bokdagen i Narvik 18. – 19. november. 
Og innimellom alt dette, den 6. november fyller den svært så aktive poeten 75 
år!  

Vintersang har vore etterlengta og etterspurt blant lesarar og publikum. Dikta til Helge Stangnes 
formidlar kunnskap om levemåtar og landskap, om stadnamn og historie. Her er politiske stikk og 
påminningar, og humor i overflod, men òg vare og gripande skildringar. Diktarens musikalitet og 
presise sans for rytme og klang gjør visetekstane veleigna for tonesetting, men òg gode for framføring 
utan musikalsk følgje.  

Helge Stangnes skriv i bunden verseform, med rim og fast rytme. Det er få nolevande norske diktarar 
som meistrar denne kunsten slik som han. Visene og dikta er skrivne på lett normalisert Senja-mål, 
den nordnorske dialekten som blir sagt å ligge nærast den nynorske målforma. Til hjelp og nytte for 
lesarar som ikkje kjenner heile nyanserikdomen i det nordnorske språket, så er det ei ordliste bak i 
boka som gir språk- og kulturkunnskap med på kjøpet. 

Helge Stangnes (1936) er fødd på Senja, men har budd i Tromsø frå 1960. Han har arbeidd som lærar i 
grunnskolen i 30 år. Cand. Philol. 1992. Har forska på endringar i senjamålet og undervist i m.a. 
talemål og stadnamn ved Universitetet i Tromsø. Redigerte ordspalta i Årbok for Senja og 



ordsamlinga Kjøss meg på måndag (2000). Han debuterte med diktsamlinga Lys langs en fjord i 1992, 
og har seinare gitt ut Landet og lyset (1996) og Frø i vind (2003) på Nordkalottforlaget og kabareten 
Nothundliv saman med Svein-Hugo Sørensen på eige forlag. Vintersang er den fjerde diktsamlinga 
hans. Dei tre første samlingane er så langt trykte i til saman 27 000 eksemplar, noko som vitnar om 
den store populariteten dikta hans har oppnådd.  

